[image: image4.png]Gobierno de Navarra
Oficina del Portavoz NOTA DE PRENSA





[image: image1.png]NOTA DE PRENGA






3,8 milioi euroko inbertsioa onartu dute ipar-mendebaldeko hainbat herritako azpiegiturak hobetzeko
Nafarroako Gobernuak 2.754.308,2 euro jarriko ditu azpiegiturak finantzatzeko, 2009-2012 aldirako Tokiko Azpiegitura Planaren bitartez
2010eko apirilak 14.  Toki Administrazioko kontseilariak, Amelia Salanueva Murguialdayk, foru erkidegoko ipar-mendebaldeko 15 herri eta erakundetako azpiegiturak hobetzeko 3.880.854,2 euro inbertitzea onartu du. Horretarako, Nafarroako Gobernuak 2.754.308,2 euroko diru-laguntza emango du. 

Obra horiek 2009-2012 eta 2005-2008 aldietako Tokiko Azpiegitura Planean daude jasota; Planaren helburua da Nafarroako herrietan hobekuntza proiektuak gauzatzea. 
Zehazki, herri eta erakunde hauek jasoko dute diru-laguntza: Altsasu, Atetz, Bera, Nafarroako Hiri Hondakinen Tratamendurako Partzuergoa, Donamaria, Ezkurra, Iturmendi, Izurdiaga (Arakil), Leitza, Oieregi (Bertizarana), Doneztebe, Sakanako Mankomunitatea, Sunbilla, Zubieta eta Zuhatzu (Arakil). 
Orain zerrendatuko ditugu, ordena alfabetikoan, udalerri eta erakunde onuradunak, dagozkien diru-laguntzekin eta inbertsio osoaren zenbatekoarekin (inbertsio osoa parentesi artean dago): 

-Altsasu: 282.665,53 euro (405.726,27 euro). Proiektuaren arabera, Baikolar eta Zuntaipe auzoetako hondakin urak bideratuko dituzte. Zehazki, dagoen ponpaketa kenduko dute eta hustubide bat jarriko dute ponpaketa aurreko erregistro putzutik Altsasuko araztegiko hustubide nagusira (diru-laguntza: 105.284,92 euro; inbertsio osoa: 174.472,15 euro). Halaber, Ibarreako industrialdean hondakin uren hustubide bat jarriko dute: PVCzko hodi grisak jarriko dituzte, 315 milimetroko diametro nominalekoak, eta ibaiertza babesteko harri-lubeta bat eraikiko dute (450 m3).
-Atetz: 10.184,98 euro (12.731,22 euro). Eritzeko udaletxea berrituko dute: arkitektura oztopoak kendu eta barrualdea aldatuko dute.
-Bera: 28.978,19 euro (36.876,55 euro). Itzea kalea zolatuko dute hormigoizko geruza bikoitza jarrita eta alboetan egurrezko hesi landatarrak jarriko dituzte.
-Nafarroako Hiri Hondakinen Tratamendurako Partzuergoa: 604.838,08 euro (756.047,60 euro). Proiektuaren arabera, Arbizun zamaketa nasa bat jarriko dute. Nasa hori transferentzia instalazio bateko tresneria mekanikoaren parte bat izango da eta erabiliko da hondakinak tratamendu zentrora garraiatzeko, bilketa kamioi arruntek baino tona gehiagoko zoru mugikorreko gabarren bitartez. Era horretan hondakinen garraioak ingurumenean daukan eragina gutxituko da. Instalazioak dauzka nabe bat, lau tobera eta zoru mugikorreko hiru gabarra.
-Donamaria: 135.839,66 euro (194.056,65 euro). Burdinola eta Benta auzoetako kaleetako zola berrituko dute.
-Ezkurra: 11.239,10 euro (18.624,78 euro). Amokena eta Ertekoetxea baserriak urez hornitzeko banaketa sarea luzatzeko obrak egingo dituzte: polietilenozko hoditeria jarriko dute, dentsitate handikoa eta 63 milimetroko diametrokoa; prezioa gutxitzeko balbulak instalatuko dituzte, 16 atmosferako lan presiokoak; eta etxeko bi hartune jarriko dituzte.
-Iturmendi: 106.965,88 euro (152.808,40 euro). Finantzatutako proiektuan zolak eta zoruak egokitzeko eta konpontzeko obrak ez ezik, dauden azpiegiturak (euri sarea eta argi publikoaren obra zibila) berritzeko eta hobetzeko lanak dimentsionatu, zehaztu eta balioetsi dituzte. Oraingo inbertsioan sartzen dira espaloiak eta galtzadak zolatzea eta euri sarea eta argiteria publikoaren kanalizazioak berritzea: 54.303,98 euro (89.989,45 euro). Alde horretatik, ur horniketarako eta ur beltz eta euri uraren saneamendurako hodiak berrituko dituzte, baita dauden sareetarako lotura guztiak eta hartuneak ere. Horrez gain, hodi nagusiak egikaritzeko obra osagarriak egingo dituzte. 
-Izurdiaga (Arakil): 10.879,66 euro (15.542,37 euro). Hilerriaren kanpoaldea urbanizatuko dute. Zehazki, aparkatzeko eta maniobrarako 360 metro koadroko eremua jarriko dute (diru-laguntza: 38.145,91 euro; inbertsio osoa: 54.494,16 euro). Gainera, hilerrirako sarbidea zolatuko dute, gutxi gorabehera 375 metroan.
-Leitza: 101.569,92 euro (145.099,89 euro). Biribilgune bat jarriko dute NA-170 (A-15 Doneztebe) eta NA-1700 (Lekunberri-Leitza) errepideak gurutzatzen diren lekuan (diru-laguntza: 119.000 euro; inbertsio osoa: 170.000 euro). Halaber, zama trinkotzeko kamioi bat erosiko dute; kamioiak ezaugarri hauek dauzka: esekidura pneumatikoko eta hiru ardatzeko xasisa, koipeztatze zentralizatua eta 26 tonako gehieneko pisu baimendua. Trinkotze kaxak 20 m3 eta balio anitzeko igogailua dauzka, 240 eta 1.100 litro arteko edukiontziak kargatzeko. Kamioia balioaniztuna izango da, pertzak eta edukiontziak ibiltzeko modukoa, eta orratz sistema eta beso tolesgarriak izango ditu.
-Oieregi (Bertizarana): 20.618,07 euro (29.454,38 euro). Hilerrirako bidea zolatuko dute: zagor artifizialeko 30 zentimetroko lodierako oinarri bat jarriko dute eta, gainean, HM-20 hormigoizko zolata, 20 zentimetroko lodierakoa.
-Doneztebe: 101.589,89 euro (145.128,42 euro). Biribilgune berri bat jarriko dute NA-170 (A-15 Doneztebe) zeharbidean, Ezkurra ibaiaren gaineko zubiaren ondoren, udal eskolen ondoan. Halaber, zeharbide horretako autobus geltokia aldatu eta aparkalekuak jarriko dituzte. Hona hemen egingo dituzten lanak, zehatz-mehatz: espaloiak zolatzea, oraingoak bezalako baldosa hidraulikoekin, HM-20 hormigoizko 12 zentimetroko zolataren eta 15 zentimetroko oinarri pikortsuko geruzaren gainean; espaloiak zolatzea, harlauza irregular gorriztarekin, morteroz lotuta, HM-20 hormigoizko 12 zentimetroko zolataren eta 13 zentimetroko oinarri pikortsuko geruzaren gainean; aparkalekua zolatzea, HM-20 hormigoizko 20 zentimetroko zolatarekin, 35 zentimetroko oinarri pikortsuaren gainean; oraingo elkarguneko espaloietan dauden bi itxitura horma atzeraematea; elkargunea behar bezala seinaleztatzeko seinale horizontal eta bertikalak eta informazio panelak jartzea; argi instalazioa aldatzea, korronte hartuneak jarrita, eta dauden instalazioak zaintzea, argi gehigarrik jarrita, bai glorietan, bai aparkalekuan; eta obrak kaltetutako azpiegiturak ordezkatzea. 
-Sakanako Mankomunitatea: 227.586,21 euro (330.000 euro). Edateko ura tratatzeko Urdalurreko instalazioaren ahalmena handituko dute, beste iragazki bat jarrita, laugarrena. Halaber, lokatza kenduko dute, dekantazio bidez eta gero zentrifugatuta. Orobat, lokatzen instalazio berria dela eta, sarbidea egokituko dute. Azkenik, instalazio berrietan argindarra eta 100 KVAko ekipo elektrogeno berri bat jarriko dituzte.
-Sunbilla: 746.131,58 euro (1.079.672,81 euro). Mendaur Konponbidearen azkeneko fasea gauzatuko dute, hau da, Sunbillako adarraren hirugarren fasea. Adar hori egikaritzeko bi zatitan banatu dute: A zatiak lotzen ditu lehen fasea amaitutako lekua (Doneztebeko eskoletatik gertu) eta Plazaola trenbide zaharreko bidearen hasiera; eta B zatiak hartzen ditu gasbide berriaren eta Plazaola trenbidearen ibilbidea, Sunbillako depositu erregulatzaileraino.
-Zubieta: 43.812,06 euro (62.588,66 euro). Aurkidiko Bordarako sarbidea zolatuko dute, 580 metro inguruan, HF-35 hormigoiarekin (lodiera: 17 zentimetro).
-Zuhatzu (Arakil): 4.675,28 euro (7.541,16 euro). Argiteria publikoa handituko dute. Herrirako sarbide zaharrean bi argigune jarriko dituzte. Bata hiri hondakinen edukiontziak dauden lekuan eta bestea amaieran, autobus geltokian. Argia egokia izan dadin, 100 W VSAPko lanparadun farola artistikoak jarriko dituzte, lau metroko garaierako burdinurtuzko zutabeetan eutsita. Elikatze sareak lur azpian jarriko dituzte.

